
    

Peqqissutsimut Naalakkersuisoqarfik 

Departementet for Sundhed 

 

1/3 

  

  

  

Kalaallit Nunaata avataani innuttaasut nunatsinniikkallarnerminni malittarisassat 

makkua malillugit napparsimanermi ikiorserneqarsinnaatitaapput: 

 

Nunatsinniikkallarneq tassaatitaavoq qaammatit arfinillit inorlugit maaniinneq. 

 

Nunatsinniinneq tamaat ilaannaaluunniit suliamut tunngappat atorfininnermi isu-

maqatigiissutit assigigusullu malillugit ikiorsiisoqarsinnaavoq. 

 

Peqqinnissaqarfiup inassutigaa angalanermut sillimmasiissasutit. Angalanermut sillim-

masiisssutip matussusissavai napparsimanermut, suliaritinnermut, napparsimmavimmi-

innermut nakorsaatinullu kiisalu angerlamut angallanneqarnermut (tamatumani ilann-

gullugit akisussaanermut nassatanullu sillimmasiineq) aningaasartuutit tamaasa. Sillim-

masiinerup matussusissavai napparsimanermi pisortanit ikiorserneqarneq kigutilerisu-

millu namminersortumit kigutileritinneq. Eqqaamajuk ukioq naallugu najugaqarfiusut 

avataanniit napparsimanermi angallanneqarnermut aningaasartuutinut sillimmasersi-

massagavit. 

 

Danmark Savalimmiullu: 

Danmarkiminngaanneersuuguit sygesikringskort sungaartoq nassassavat Danmarkimi 

najugaqarnerit, taamalu Danmarkimi napparsimanermi ikiorserneqarsinnaatitaanerit up-

pernarsarsinnaajumallugu. Savalimmiuneersuguit uppernarsaateqassaatit Savalimmiuni 

sygekassemit ikiorserneqarsinnaanermut. Meeqqat Savalimmiuni najugallit 16-it inorlugit 

ukiullut angajoqqaat ilaasortaanerannut ilaasussaapput. Danmarkimi Savalimmiuniluun-

niit ikiorserneqarnissannut uppernarsaateqanngikkuit suliaritinneq tamaat nammineq 

akilissavat. 

 

Kalaallit Nunaanniikkallarninni napparsimanermi ikiorserneqarsinnaatitaavutit tas-

sanngaannaq napparsimalernermi imaluunniit nappaatip ajorunnaarsinneqarsinnaan-

gitsup ajorseriataarnerani, ajoqusernermi assigisaannilu, tak. Inunnut Savalimmiuni 

Danmarkimiluunniit najugaqartunut Kalaallit Nunaanniikkallartunut peqqinnissaqarfiup 

sullissineri pillugit Namminersornerullutik Oqartussat nalunaarutaat nr. 17, 13. septem-

ber 2006-imeersoq. 

 

Napparsimaleriataarnermi pisinnaatitaaffigaatit: 

 Akeqanngitsumik nakorsamit ikiorserneqarneq. 

 Akeqanngitsumik napparsimmavimmi suliaritinneq. 

 Akeqanngitsumik nakorsap allagartaligaanik nakorsaatinik pinissaq. 

 Kigutit nakorsaannit pisortanut atasunit akeqanngitsumik kigutileritinneq. 

Taamaallaat suliarineqarsinnaapput soorlu ikkitsigut aseruuttoornerit, kigutit 

ilaartuutaasa kigutillu napinerat assigisaallu. 

 Nunaqarfimmit allamilluunniit ukioq naallugu najugaqarfiusumit nakorsap alla-

gartaliineratigut illoqarfimmi napparsimmavimmut akeqanngitsumik angal-

lanneqarneq aamma sumiiffimmi napparsimmavimmiit Dronning Ingridip Nap-

parsimmavissuanut angallanneqarneq. 

 Danmarkimut Savalimmiunullu akeqanngitsumik angerlaanneqarneq (taamaat-

tumik angalanermut sillimmaserneq). 

 Ukioq naallugu najugaqarfiunngitsumiit napparsimmavimmut qaninnerpaamut 

angallanneqarneq, kiisalu napparsimmavimmut suliaritittarfimmulluunnit Kalaallit 

Nunaata avataaniittumut angallanneqarpoq (taamaattumik angalanermut sillim-

maserneq). 

 

Nunat avannarliit: 

Norgemit, Sverigemit, Finlandimit Islandimilluunniit pisuuguit nunagisanni napparsima-

nermi ikiorserneqarsinnaatitaanermut uppernarsaateqassaatit, soorlu EU-mi sygesik-

ringskortimik assigisaanilluunniit. Uppernarsaateqanngikkuit suliaritinneq tamaat ilinnut 

akileqquneqassaaq. 

 

Kalaallit Nunaanniikkallarninni napparsimanermi pisariaqartillugu ikiorserneqarsin-

naavutit, tak. Nunani Avannarlerni Isumaginninnikkut qulakkeerineq pillugu isu-

maqatigiissut. Suna pisariaqarnersoq maaniinnerup sivisussusia nappaatillu suunera 

tunngavigalugit nalilerneqassaaq. Nakorsap passussisuusup aalajangissavaa maaniin-

nermi suliaritinneq kissaatigineqartoq pisariaqarnersoq. 

 

Napparsimanermi ikiorserneqartariaqarnermi pisinnaatitaaffigaatit: 

 Akeqanngitsumik nakorsamit ikiorserneqarneq. 

 Akeqanngitsumik napparsimmavimmi suliaritinneq. 

 Akeqanngitsumik nakorsap allagartaligaanik nakorsaatinik pinissaq. 

 Kigutit nakorsaannit pisortanut atasunit akeqanngitsumik kigutileritinneq. 

Taamaallaat suliarineqarsinnaapput soorlu ikkitsigut aseruuttoornerit, kigutit 

ilaartuutaasa kigutillu napinerat assigisaallu. 

 Nunaqarfimmit allamilluunniit ukioq naallugu najugaqarfisumit nakorsap allagar-

taliineratigut illoqarfimmi napparsimmavimmut akeqanngitsumik angal-

lanneqarneq aamma sumiiffimmi napparsimmavimmiit Dronning Ingridip Nap-

parsimmavissuanut angallanneqarneq. 

 Angerlamut angallanneqarnermi napparsimaneq pissutigalugu akisunerusumik 

angalassasutit nakorsap nalilerpagu aningaasartuutip naatsorsuutaaqqaartumit 

annerussutaa, tak. Nunani Avannarlerni Isumaginninnikkut qulakkeerineq pillugu 

isumaqatigiissummi art. 7. Oqartussaasut napparsimmaviulluunniit suliarinnittup 

akisunerussut akilissavaa. Billitsip nalinginnaasup najukkavit tungaanut akia 

nammineq akilissavat. 

 

Pisinnaatitaaffiginngilat: 

 Ukioq naallugu najugaqarfiusanngitsumiit napparsimmavimmut qaninnerpaamut 

akeqanngitsumik angallanneqarneq (taamaattumik angalanermut sillimmaser-

neq). 

 

Nunat EU/EØS-imiittut: 

Nunanit ukunanngaanneersuuguit: Belgien, Bulgarien, Grækenland, Holland, Rumæni-

en, Frankrig, Irland, Italien, Luxembourg, Portugal, Spanien, Storbritanien aamma Nord-

irland (Girbraltar ilanngullugu), Tyskland, Østrig, Liechtenstein, Cypern, Estland, Let-

land, Litauen, Malta, Polen, Schweiz, Slovakiet, Slovenien, Tjekkiet aamma Ungarn, 

nunagisanni napparsimanermi ikiorserneqarsinnaanermut uppernarsaateqassaatit, soor-

lu EU-mi sygesikringsbevisimik, sikringskortimik assigisaanilluunniit. Uppernarsaa-

teqanngikkuit suliaritinneq tamaat ilinnut akileqquneqassaaq. 

 

Kalaallit Nunaaniikkallarninni napparsimanermi pisariaqartumik ikiorserneqarsinnaavutit, 

tak. Sulisut angalaartut il.il. isumaginninnikkut qulakkeerneqarnerat pillugu EF-ip 

peqqussutaa 1408/71. Suna pisariaqarnersoq tamaaniinnerup sivisussusia nappaatillu 

suunera tunngavigalugit nalilerneqassaaq. 

Nakorsap suliarinnittup aalajangissavaa tamaaniinnermi suliartinnissaq kissaatigi-

neqartoq pisariaqarnersoq. 

 

Napparsimanermi ikiortariaqarnermut pisinnaatitaafigaatit: 

 Akeqanngitsumik nakorsamit ikiorserneqarneq. 

 Akeqanngitsumik napparsimmavimmi suliarineqarneq. 

 Akeqanngitsumik nakorsap allagartaligaanik nakorsaatinik pinissaq. 

 Kigutit nakorsaannit pisortanut atasunit akeqanngitsumik suliaritinneq. Taamaal-

laat suliarineqarsinnaapput soorlu ikkitsigut aseruuttoornerit, kigutit ilaartuutaasa 

kigutillu napinerat, assigisaallu. 

 Nunaqarfimmit allamilluunniit ukioq naallugu najugaqarfisumit nakorsap allagar-

taliineratigut illoqarfimmi napparsimmavimmut akeqanngitsumik angal-

lanneqarneq aamma sumiiffimmi napparsimmavimmiit Dronning Ingridip Nap-

parsimmavissuanut angallanneqarneq. 

 

Pisinnaatitaaffiginngilatit: 

 Akeqanngitsumik angerlaanneqarneq (taamaattumik angalanermut sillimmaser-

neq). 

 Ukioq naallugu najugaqarfiunngitsumiit napparsimmavimmut qaninnerpaamut 

angallanneqarneq, kiisalu napparsimmavimmut suliaritittarfimmulluunnit Kalaallit 

Nunaata avataaniittumut angallanneqarpoq (taamaattumik angalanermut sillim-

maserneq). 

 

Nunarsuatta sinnera: 

Kalaallit Nunaat nunat tamalaat nunanut allanut isumaqatigiissutaannut ilaanngilaq. 

Tamatuma kinguneraa inuit EU-p nunallu avannarliit avataanneersut napparsimanermi 

suliaritinneq aamma Kalaallit Nunaanni Kalaallit Nunaanniillu angallanneqarneq tamaat 

akilissammassuk. Angalanermut sillimmasernissaq pisariaqarluinnarpoq. 

 
 
 


